
Esta obra é froito do traballo realizado nas primeiras ediciéns do «CO(M)XENERO.
Seminario Permanente de Comunicacién e Xénero» organizado polo Grupo de
Estudos Audiovisuais da Universidade de Santiago de Compostela, co financiamento
da Xunta de Galicia a través das axudas para a consolidacién e estruturacion de unida-
des de investigacion competitivas e con fondos do Pacto de Estado contra a Violencia
de Xénero (Ministerio da Presidencia, Relacions coas Cortes e Igualdade).

O CO(M)XENERO foi distinguido como experiencia innovadora na docencia nos
X Premios & Introducién da Perspectiva de Xénero outorgados pola Oficina de
Igualdade da USC. Ao longo das stias ediciéns teceu colaboraciéns con diversos pro-
gramas, agrupacions e iniciativas como o Territorio das Mulleres, o Colexio Profesional
de Xornalistas de Galicia, a Asociacién Xornalistas Galegas e a Mostra Internacional de
Cinema Etnogréfico (MICE).

O Grupo de Estudos Audiovisuais é un grupo de investigacién adscrito ao Departa-
mento de Ciencias da Comunicacién da USC reconiecido dende 2017 pola Xunta de
Galicia como Grupo de Investigacién de Referencia Competitiva no Sistema Univer-
sitario Galego.

Dentro do GEA dirixiu o proxecto de
[+D+I «EU-VOS. Patrimonio Cultural
Inmaterial: para un programa europeo
de subtitulado en linguas non-hexemoni-
cas», que ¢ continuacién do que finalizou

sién, do que é exemplo o seu ultimo ensaio
El cuerpo y la cdmara (2020), Cétedra,
Madrid. O seu libro Cine de fotégra-
fos (2005), GG, Barcelona, foi Premio
«Fundacié Espais d’Art Contemporani».

Proemio

Margarita Ledo Andién

UNIVERSIDADE DE SANTIAGO DE COMPOSTELA

Presentamos o primeiro caderno CO(M)XENERO, resultado das
tres primeiras sesiéns do Seminario permanente de Comunicacién
e Xénero, para ampliar o debate sobre os temas e motivos que nos
levaran & realizacion dos distintos encontros nun calendario mar-
cado por duas efemérides de signo diferente, celebratorio e vindica-
tivo o Seminario que decorre en marzo, de confrontacién o que nos
convoca en novembro. E sempre, sempre, a toma de posicién como
util deliberacion. En razén da alarma que trouxo candassia Covid-19
non puidemos, neste 2020, xuntdrmonos ao comezo da primavera.
Decidimos, xa que logo, unir en outono ambas as sesions para alén
de incorporar nas mesmas un obradoiro de Monica Mura e unha
performance desta artista multimedia, que dende o feminismo e a
interculturalidade, pon o seu bico vermello xusto nese lugar no que
compre pensar: na distancia social. A nosa ledicia é ainda meirande
pois Monica, que dende Sardefia chegou 4 Facultade de Ciencias da
Comunicacién da USC coma estudante Erasmus e ficou por acd,
foi unha participante fidelisima nos seminarios. E quero repetir un
fragmento de «Corpo en transito», un texto que escribin para ela no
libro-catalogo da exposicién que fixo na Igrexa da Compaiia do 4
a0 31 de outubro de 2018, E ti que (de quen) vés sendo? Identidades,
Memorias e Xéneros:

Monica Mura terma da memoria de si que se desprende das pequenas fotos de
familia, das chocas dos animais ceibos, dun imaxinario de seflardade e fabu-
lacién que ela transforma en artefacto, nun couso que é tamén o rastro da sta
accién ao mudar as escalas e a disposicion do obxecto orixinario, como o é o
pespunte dourado no lenzo e o barullo de axduxeres en movemento cando
atravesas o ignoto dun espazo cuxo linde é a notacion de intercambio do ros-
tro da autora cos seus.



8 Cadernos CO(MXENERO 1

Porque tamén este novo CO(M)XENERO lue na identidade e na
memoria. E son moitos os sinais que nos convocan a impedir o bo-
rrado. Penso, por exemplo, nun TFG (traballo de fin de grao) que co
nome, lene e atrainte, de Revista Cativa defenderon as alumnas Uxia
Pérez, Sara Garcia e Tania Forja para pescudar e propofer un mo-
delo de publicacién feminista que peneira na intimidade do move-
mento, trae 4 tona os porqués de meterse en politica, fai que as cousas
acontezan sen pedir permiso. Acciéns coma estas son desenvolvidas
polo Grupo de Estudos Audiovisuais en colaboracién tamén coa
Mostra Internacional de Cinema Etnografico, MICE, que organiza o
Museo do Pobo Galego; coa agrupacién Xornalistas Galegas ou ven-
cellandonos ds campanas de «Territorio das Mulleres» contra a vio-
lencia, que lle valeron ao Seminario un agasallo do que sodes parti-
cipes: o segundo Premio 4 Introducién da Perspectiva de Xénero na
docencia que a Oficina de Igualdade da USC outorgou en 2019 ao
CO(M)XENERO, e o seu investimento na edicién deste caderno,
cunha escolma de contido das tres primeiras edicions da man amiga
de Via Léctea, o selo editorial que nos acolle e nos divulga.

Situdmonos no pensamento critico, na sua aplicacién aos luga-
res que habitamos, 4s propostas que construimos, ds obras onde
nos representamos, a un ben publico como o da informacién ou
a calquera outro artefacto de comunicacién para ollarmos cara a
cara cada situacién, mesmo as que nos vulneran ou nos negan. No
ronsel de Judith Butler, sobre ou subexpostas cdomprenos actuar. E
un modo de actuar pasa pola fala, polo acceso ao cofiecemento de
realidades multiples que nos configuran, por propostas outras, dife-
rentes, que respecten o corpo, este corpo que, no dicir de Héléne
Cixous, ¢ o que nos fai sentir a vida, a morte, amar, pensar.

Nos cursos 2018-2019 e 2019-2020 celebraronse tres dos semi-
narios. No inaugural, que transcorreu o 12 de novembro de 2018,
adentrdmonos nos intersticios do relato que sobre nds elabo-
ran os Medios de Comunicaciéon da man da profesora Ana Jorge
Alonso e a sua lectura lucida e materialista do Poder, secomasi o
repaso das posicions en torno 4 Andlise Critica do Discurso. E con
«Género e jornalismo. Representagoes e (in)visibilidades» apren-
demos coa profesora Carla Cerqueira, investigadora do CICANT -
Centro de Investigagdo em Comunicagdo Aplicada, Cultura e Novas

Primeira edicion do CO(M)XENERO. Seminario Permanente
de Comunicacion e Xénero

Tecnologias da Universidade Luséfona do Porto, unha serie de pro-
postas para un tratamento informativo libre de topicos sexistas, por-
que a pesar de estarmos perante unha profesiéon feminizada, tal e
como lembrou da man de Karen Ross, «a cultura jornalistica mas-
cara-se como neutra e o ethos jornalistico, para todos os efeitos pra-
ticos (e ideoldgicos), organiza-se em torno do homem com norma
e da mulher como intrusa...». O seminario concluiu coa proxeccion
do filme de Xiana do Teixeiro Tddalas mulleres que cofiezo (2018) e
contou coa colaboracion da Xunta de Galicia, a Oficina de Igualdade
de Xénero da USC, o programa «Territorio das Mulleres», a asocia-
cién Xornalistas Galegas e o Colexio Profesional de Xornalistas de
Galicia.

Baixo o titulo Muller nas Estremas, o segundo encontro, en marzo
de 2019, explorou as fronteiras fisicas, imaxinarias e culturais vence-
lladas ao xénero dende o cinema como medio para encaralas. Con-
tamos daquela coa presenza de duas investigadoras especializadas
no tratamento da muller nos universos da cinematografia. Asi,

Elena Oroz, da Universidad Carlos III de Madrid, achegounos o tra-
ballo de Ursula Biemann, cineasta cross border que observa e filma
entre fronteiras —de Ciudad Juarez a Melilla—, que non asume o
feminismo con categorias universais senén locais, que analiza o
movemento global e transnacional de masas humanas, neste caso
mulleres, e que vimos en Performing the Border (1999). Pola sua
banda, a profesora Ana Catarina Pereira, da Universidade da Beira
Interior, falounos da construcién de identidades a través do cinema
con «Uma cdmara s6 para ela» e a profesora da USC Marta Pérez
Pereiro levounos cara aos inicios, consolidacion e novos camifios da
teoria e critica feministas.

Nesa segunda edicién, comezamos asemade a nosa colaboracién
coa devandita Mostra Internacional de Cinema Etnografico a tra-
vés da seccion IMPROPIAS, cunha Carta Branca programada do
26 ao 28 de marzo de 2019 en diferentes espazos de Santiago de
Compostela, onde se cruzaron o cinema experimental, o ensaistico
e 0 observacional. A proxeccion en NUMAX de Surname Viet given
name Nam (1989) de Trinh T. Min-ha, un filme-documento no que
a sua autora (musica, performer, poeta, académica) explora o exilio
e pasa duns corpos a outros —do das mulleres que pasaron pola
experiencia ao das actrices que din as stias palabras— mentres esixe
de nos, espectadoras, unha actitude activa e creativa, completouse
con outros filmes de viaxe: Tout le monde aime le bord de la mer
(2016) de Kenia Espifieira; Hyohakusha (2017) de Xisela Franco e
Anxa Caramés e mais Europlex (2003) de Ursula Biemann.

A participacién no seminario foi recofiecida por primeira vez
como actividade formativa para o estudantado do Programa de
Doutoramento en Comunicacion e Informacién Contemporaneas.

E na terceira edicién do CO(M)XENERO, en novembro de 2019,
so o enunciado Cibersexismo. Violencia e Videoxogos, o foco estivo
nas desigualdades e estereotipos existentes na construcion de narra-
tivas e gamificacions, no desenvolvemento profesional das mulleres
como xogadoras, comentaristas, formadoras, creadoras e progra-
madoras. Para alén da anélise dos escenarios de violencia recorren-
tes neste contexto, coa fin de procurar ferramentas comunicacio-
nais e educativas coas que comezar a mudar as practicas e actitudes
nos universos do xogo, desenvolvéronse varios obradoiros practicos

CO(M)XENERO 2. Proxeccidns de filmes na seccién IMPROPIAS da MICE



dirixidos por Beatriz Legerén Lago e Olaia Ferrando, da Universi-
dade de Vigo, e Luz Castro Pena, da Universidade da Corufia.

O programa abria as portas coas conferencias de Nieves R.
Brisaboa e Dhaunae De Vir. Foi para nés unha actividade moi, moi
necesaria escoitar a Nieves, que dende a Academia alerta de que a
Informadtica é tamén para as mulleres, que é un lugar de colabo-
racion e de fornecer alternativas, igual que foi incomparébel expe-
rimentar a comunidade de afectos que acorda sempre Dhaunae, a
pequena que medrou e foi 4 escola na montafa luguesa e que dende
aquela ¢ galega de lingua, de imaxinario, de actitude e que se movi-
menta entre aquén e alén, entre pantasmas, non mortos, utopia,
transmedia e sempre, sempre, feminismo como marca.

Nesta terceira edicién —co-financiada con fondos do Pacto de
Estado contra a Violencia de Xénero (Ministerio da Presidencia,
Relacions coas Cortes e Igualdade), e coa colaboracién da Xunta
de Galicia e a Oficina de Igualdade de Xénero da USC— celebrouse
tamén a primeira partida de esports en lingua galega. Para achegar-
monos 4 experiencia das mulleres nos deportes electrénicos cunha
perspectiva lidica, critica e didactica, organizamos un pequeno tor-
neo de exhibicion de Overwatch no que mediron forzas As Meigas,
un equipo de xogadoras galegas composto por Sarai Pena Lopez,
Sandra Gonzalez Rodriguez, Carolina Herndndez Patifio, Maria
Eijo Lopez, Estela Bea Muiliz e Cristina Janza Barreira, formado
especialmente para a ocasion, e as Pink Frogs, equipo mixto com-
petitivo espafiol. O evento realizouse no Auditorio da Facultade
de Ciencias da Comunicacién con publico en directo e retransmi-
tiuse tamén en Internet. Os comentaristas do torneo foron Minia
«Samku» Monteagudo e Javier Martinez Vidal («Gamer Vidal»),
profesionais que transmitiron, en lingua galega, a emocién do xogo
a todas as asistentes.

Retomamos, nesta nova edicién 2020, no fio Contra a desme-
moria, a cuarta sesion do CO(M)XENERO, para reflectir sobre a
autoria feminina, sobre a necesidade de facérmonos co modo de
narrarnos e a importancia da diversidade de ollares na construcién
de representacions e de discursos interculturais.

Dende a equipa de coordinacién do Seminario que forman Marta
Pérez Pereiro e Silvia Roca Baamonde, coa colaboracidn especial de

CO(MXENERO 3. Debate sobre acoso e sexismo nos videoxogos

CO(M)XENERO 3. Primeira partida de esports retransmitida en lingua galega.

Claudia Neira e, singularmente, con todas vds, as persoas que vos
afastades dos modos e maneiras que dita o Patriarcado e desenvol-
vedes unha mirada igualitaria, creativa e independente, seguimos
a apostar polo presente en feminino e porque o futuro non devale
cara a mascara macarra. Con aquela aperta.

Margarita Ledo Andién
Setembro, 2020




